
Veni creator Spiritus
mentes tuorum visita
imple superna gratia
quæ tu creasti pectora.

Qui paraclitus diceris
donum Dei Altissimi
fons vivus ignis charitas
et spiritalis unctio.

Accende lumen sensibus
infunde amorem cordibus
infirma nostri corporis
virtute firmans perpeti.

Per te sciamus da Patrem
noscamus atque Filium
teque utriusque Spiritum
credamus omni tempore.

                                          Rabanus Maurus, IX sæc.

